
AĦNA WILLEM ALEXANDER,

BIL-GRAZZJA TA’ ALLA, 
IR-RE TAN-NETHERLANDS,
IL-PRINĊEP TA’ ORANJE-NASSAU

EĊĊ. EĊĊ., EĊĊ.,

Digriet ta’ TBE
dwar l-emenda tad-Digriet tal-Att dwar il-Prodotti Bażiċi dwar il-preparazzjoni u t-
trattament tal-oġġetti tal-ikel fir-rigward tal-modifika tar-rekwiżiti mikrobijoloġiċi fuq il-
prodotti tal-ikel u tax-xorb u l-emenda tad-Digriet tal-Att dwar il-Prodotti Bażiċi dwar l-
iġjene tal-oġġetti tal-ikel fir-rigward tal-emenda tar-regoli għall-ħalib mhux ipproċessat u 
l-krema mhux ipproċessata maħsuba għall-konsum dirett mill-bniedem 

Dwar il-proposta tal-Ministru Tagħna għas-Saħħa, il-Benesseri u l-Isport, ta’..., numru ta’ 
referenza TBE;
 
Wara li kkunsidrajna l-Artikoli 4(1), 5(1) u (6), 6, 8(1) u 32b tal-Att dwar il-Prodotti Bażiċi;

Wara li smajna lid-Diviżjoni Konsultattiva tal-Kunsill tal-Istat (Opinjoni ta’ daħħal id-data 
tal-opinjoni Kunsill tal-Istat, Nru enter opinjoni Nru, Il-Kunsill tal-Istat);

Wara li kkunsidrajt ir-rapport dettaljat tal-Ministru għas-Saħħa Pubblika, il-Benesseri u l-
Isport ta’ daħħal id-data tar-rapport dettaljat, daħħal in-numru ta’ referenza tar-rapport 
dettaljat);

Approvajt u b’dan niddigrieta dan li ġej:

Artikolu I

L-Artikolu 4 tad-Digriet tal-Att dwar il-Prodotti Bażiċi dwar il-preparazzjoni u t-trattament 
ta’ oġġetti tal-ikel huwa emendat kif ġej: 

1. Fil-paragrafu 1(c), il-kliem “Staphylococcus aureus li jista’ jiġi kkultivat” huma 
sostitwiti bi “stafilokokki koagulażi pożittivi (Staphylococcus aureus u speċi oħra)”. 
2. Is-subtaqsimiet (c) sa (e) huma nnumerati mill-ġdid għal (d) sa (f), u tiddaħħal 
subtaqsima, li taqra: 
c. It-tossina Shiga li tipproduċi E. coli (STEC) ma tkunx tista’ tiġi osservata f’25 g jew ml;
3. Il-paragrafu 3 issa jaqra:
3. Il-paragrafu 1 ma għandux japplika wkoll għal prodotti tal-ikel u tax-xorb li ma jkunux 
għaddew minn trattament li jnaqqas il-mikrobi u li jiġu kkunsmati taħt użu normali biss 
wara li l-utent aħħari jkun applika tisħin jew ipproċessar ieħor li jnaqqas il-
mikroorganiżmi patoġeniċi għal kwantitajiet li ma jagħmlux ħsara.



Artikolu II

Id-Digriet tal-Att dwar il-Prodotti Bażiċi dwar l-iġjene tal-oġġetti tal-ikel huwa emendat kif 
ġej: 

A

Fl-Artikolu 2(5), “ħalib tal-baqra mhux ipproċessat” huma sostitwiti bi “ħalib mhux 
ipproċessat u krema mhux ipproċessata” u “l-Artikolu 8” huma sostitwiti b’“Artikoli 8 u 
8a”.

B

It-titolu tal-paragrafu 5 huwa sostitwit b’dan li ġej:
§ 5. Ħalib mhux ipproċessat u krema mhux ipproċessata

C
 
L-Artikolu 8 issa jaqra:

Artikolu 8
1. Il-ħalib mhux ipproċessat u l-krema mhux ipproċessata maħsuba għall-konsum dirett 
mill-bniedem għandhom jiġu fornuti biss lill-konsumatur jew lill-bejjiegħa bl-imnut lokali li
jfornu direttament lill-konsumatur fl-azjenda fejn ġew prodotti dawn il-prodotti.
2. L-operatur ta’ impriża fejn jiġi prodott il-ħalib mhux ipproċessat u l-krema mhux 
ipproċessata jista’ jforni dawk il-prodotti lill-konsumatur fuq il-post:
a. jekk il-ħalib mhux ipproċessat u l-krema mhux ipproċessata jiġu kkonsenjati mhux 
refriġerati: fi żmien sagħtejn mill-produzzjoni; 
b. jekk il-ħalib mhux ipproċessat u l-krema mhux ipproċessata jitkessħu għal 
temperatura ta’ mhux aktar minn 4 °C immedjatament wara l-produzzjoni u jinħażnu 
f’dik it-temperatura sakemm jaslu: fi żmien 72 siegħa mill-produzzjoni.
3. L-operatur imsemmi fil-paragrafu 2 jista’ jikkonsenja jew jibgħat ħalib mhux 
ipproċessat u krema mhux ipproċessata fi stat iffriżat lill-konsumatur lokalment:
a. jekk il-ħalib mhux ipproċessat u l-krema mhux ipproċessata jiġu ffriżati għal 
temperatura ta’ mhux aktar minn - 18 °C fi żmien 24 siegħa mill-produzzjoni u jinħażnu 
f’dik it-temperatura sakemm jaslu jew jintbagħtu; u
b. jekk id-dispaċċ isir b’tali mod li t-temperatura tal-prodott tibqa’ kostanti matul it-
trasport jew tilħaq massimu ta’ - 15 °C.
4. Il-paragrafu 3 għandu japplika, mutatis mutandis, għall-kunsinna jew id-dispaċċ ta’ 
ħalib mhux ipproċessat u krema mhux ipproċessat fi stat iffriżat lill-bejjiegħa bl-imnut 
lokali jekk dawn il-prodotti jkunu maħsuba għal konsenja diretta lill-konsumatur.
5. Il-ħalib mhux ipproċessat u l-krema mhux ipproċessata maħsuba għall-konsum dirett 
mill-bniedem għandhom jikkonformaw ma’:
a. il-kriterji stabbiliti fl-Anness; u
b. il-kriterji msemmija fl-Artikolu 4(1) tad-Digriet tal-Att dwar il-Prodotti Bażiċi dwar it-
tħejjija u t-trattament tal-oġġetti tal-ikel. 
6. L-operatur, imsemmi fil-paragrafu 2, għandu jkollu ħalib mhux ipproċessat eżaminat 
mill-inqas darbtejn fix-xahar għall-għadd totali ta’ mikrobi aerobiċi f’termperatura ta’ 
30 °C.

7. L-eżami, imsemmi fil-paragrafu 6, għandu jsir fi tmiem il-perjodu tal-ħżin tal-ħalib, iżda
mhux aktar tard minn 72 siegħa wara l-produzzjoni. Dan l-eżami jista’ jsir aktar kmieni 
meta jkun plawżibbli li l-għadd tal-mikrobi jissodisfa wkoll il-kriterju stabbilit fl-Anness fi 
tmiem il-perjodu tal-ħżin.
8. L-operatur, imsemmi fil-paragrafu 2, għandu jkollu ħalib mhux ipproċessat eżaminat 
għas-Salmonella, il-Campylobacter u t-tossina Shiga li tipproduċi l-E. coli (STEC) mill-
inqas darba fix-xahar. Il-frekwenza ta’ dan l-istudju tista’ titnaqqas bin-nofs jekk ir-
riżultati jissodisfaw il-kriterji msemmija fil-paragrafu 5 għal sitt xhur konsekuttivament. 
9. L-operatur għandu jżomm id-data tal-investigazzjonijiet imsemmija fil-paragrafi 6 u 8 
għal sentejn u jżommha għad-dispożizzjoni tas-superviżur..

D

Jiżdied paragrafu mal-Artikolu 8, li jaqra kif ġej:
10. L-operatur, imsemmi fil-paragrafu 2, li jwettaq attività msemmija fil-paragrafu 1 
għandu jirrapporta dan lill-Ministru Tagħna. In-notifika ssir permezz ta’ formola 
elettronika magħmula disponibbli mill-Ministru Tagħna. Il-Ministru Tagħna għandu 
jipprovdi d-dettalji tan-notifika lil dawk responsabbli skont l-Artikolu 25a(1) tal-Att dwar il-
Prodotti Bażiċi għall-monitoraġġ tal-konformità mar-regoli stabbiliti f’dan l-Artikolu.

E

Wara l-Artikolu 8, jiddaħħal artikolu ġdid, li għandu jaqra kif ġej:

Artikolu 8a
1. L-operatur, imsemmi fl-Artikolu 8(2), għandu jiżgura li l-kontenituri bil-ħalib mhux 
ipproċessat jew bil-krema mhux ipproċessata maħsuba għall-konsum dirett mill-
bniedem, bl-eċċezzjoni tat-tank tal-ħalib, jindikaw id-data u l-ħin tal-ġbir tal-ħalib mhux 
ipproċessat jew tal-krema mhux ipproċessata.
2. L-operatur, imsemmi fl-Artikolu 8(2), għandu jiżgura li l-imballaġġ tal-ħalib mhux 
ipproċessat u l-krema mhux ipproċessata maħsuba għall-konsum dirett mill-bniedem jew
fil-viċinanza immedjata ta’ dawn il-prodotti, jekk jiġu ppakkjati biss mal-konsenja, ikollu 
d-dikjarazzjoni li ġejja b’mod li jinqara b’mod ċar: 
a. fil-każ ta’ ħalib mhux ipproċessat jew kolostru mhux ipproċessat: ĦALIB/KOLUSTRU 
MHUX IPPROĊESSAT * UŻA FIL-JUM TAX-XIRI * TAGĦTIX ĊANS LILL-BATTERJI LI 
JIKKAWŻAW ĦSARA * HUWA RAKKOMANDAT IT-TISJIR QABEL L-UŻU;
b. fil-każ ta’ krema mhux ipproċessata: KREMA MHUX IPPROĊESSATA * UŻA FIL-JUM TAX-
XIRI * TAGĦTIX ĊANS LILL-BATTERJI LI JIKKAWŻAW ĦSARA * HUWA RAKKOMANDAT IT-
TISJIR QABEL L-UŻU.
3. B’deroga mill-paragrafu 2, l-indikazzjoni “UŻA FIL-JUM TAX-XIRI” ma għandhiex tkun 
obbligatorja jekk l-imballaġġ ikun fih data ta’ durabbiltà minima jew data tal-konsum 
finali.

F 

L-Anness stabbilit fl-Anness ta’ dan id-Digriet jiżdied mad-Digriet tal-Att dwar il-Prodotti 
Bażiċi dwar l-iġjene tal-oġġetti tal-ikel.

Artikolu III

It-taqsimiet li ġejjin jiżdiedu mat-taqsima C-27 tal-Anness tad-Digriet tal-Att dwar il-
Prodotti Bażiċi dwar il-multi amministrattivi: 

C-27.9 L-Artikolu 2(5),
flimkien mal-
Artikolu 8(4)

EUR 525 EUR 1 050 X

C-27.10 L-Artikolu 2(5),
flimkien mal-
Artikolu 8(5)

EUR 525 EUR 1 050 X

C-27.11 L-Artikolu 2(5),
flimkien mal-
Artikolu 8(6)

EUR 525 EUR 1 050 X

C-27.12 L-Artikolu 2(5),
flimkien mal-
Artikolu 8(7)

EUR 525 EUR 1 050 X

C-27.13 L-Artikolu 2(5),
flimkien mal-
Artikolu 8(8)

EUR 525 EUR 1 050 X

C-27.14 L-Artikolu 2(5),
flimkien mal-
Artikolu 8(9)

EUR 525 EUR 1 050 X

C-27.15 L-Artikolu 2(5),
flimkien mal-
Artikolu 8(10)

EUR 525 EUR 1 050 X

C-27.16 L-Artikolu 2(5),
flimkien mal-
Artikolu 8a(1)

EUR 525 EUR 1 050 X

C-27.17 L-Artikolu 2(5),
flimkien mal-
Artikolu 8a(2)

EUR 525 EUR 1 050
X

Artikolu IV

Dan id-Digriet għandu jidħol fis-seħħ minn TBE bl-eċċezzjoni tal-Artikolu II(D), li għandu 
jidħol fis-seħħ f’mument li għandu jiġi ddeterminat b’Digriet Reġju.

B’dan nordna li dan id-Digriet, flimkien mal-memorandum ta’ spjegazzjoni assoċjat 
tiegħu, jiġi ppubblikat fil-Bulettin tal-Atti u d-Digrieti.

Il-Ministru għas-Saħħa, il-Benesseri u l-Isport,

Anness għall-Artikolu II, Taqsima C

Anness Kriterji għall-ħalib mhux ipproċessat 
(Anness kif imsemmi fl-Artikolu 8(5)(a) tad-Digriet tal-Att dwar il-Prodotti Bażiċi dwar l-
iġjene tal-oġġetti tal-ikel)

Parametru Valur tal-parametru
Għadd totali ta’ mikrobi aerobiċi 
f’temperatura ta’ 30 °C

≤ 25000 għal kull ml għall-ħalib mhux 
ipproċessat tal-baqar jew tal-buflu

Għadd totali ta’ mikrobi aerobiċi 
f’temperatura ta’ 30 °C

≤ 50000 għal kull ml għall-ħalib mhux 
ipproċessat tal-iġmla, dromedarji, żwiemel jew 
ħmir

Għadd totali ta’ mikrobi aerobiċi 
f’temperatura ta’ 30 °C

≤ 100000 għal kull ml għall-ħalib mhux 
ipproċessat tal-mogħoż, tan-nagħaġ jew ta’ 
speċijiet oħra ta’ annimali

